
ਖਾਰੀ 

ਪਿੰਡਾਂ ਵਿਚੋਂ ਪਿੰਡ ਸੁਣੀਂਦਾ 

ਪਿੰਡ ਸੁਣੀਂਦਾ ਖਾਰੀ 

ਖਾਰੀ ਦੀਆਂ ਦੋ ਮੁਟਿਆਰਾਂ ਸੁਣੀਦੀਆਂ 

ਇਕ ਪਤਲੀ ਇਕ ਭਾਰੀ 

ਪਤਲੀ ਉਤੇ ਲਾਲ ਡੋਰੀਆ 

ਭਾਰੀ ਸਿਰ ਫੁਲਕਾਰੀ 

ਪਤਲੀ ਅੱਖ-ਮਟੱਕੇ ਲਾਉਂਦੀ 

ਭਾਰੀ ਲਾਉਂਦੀ ਯਾਰੀ 

ਆਪੇ ਲੈ ਜਾਣਗੇ-

ਲੱਗੂ ਜਿਨ੍ਹਾਂ ਨੂੰ ਪਿਆਰੀ
194 

ਪਿੰਡਾਂ ਵਿਚੋਂ ਪਿੰਡ ਛਾਂਟਿਆ 

ਪਿੰਡ ਛਾਂਟਿਆ ਖਾਰੀ 

ਖਾਰੀ ਦੀਆਂ ਦੋ ਕੁੜੀਆਂ ਛਾਂਟੀਆਂ 

ਇਕ ਪਤਲੀ ਇਕ ਭਾਰੀ 

ਪਤਲੀ ਤੇ ਤਾਂ ਖੱਟਾ ਡੋਰੀਆ 

ਭਾਰੀ ਤੇ ਫੁਲਕਾਰੀ 

ਮੱਥਾ ਦੋਹਾਂ ਦਾ ਬਾਲੇ ਚੰਦ ਦਾ 

ਅੱਖਾਂ ਦੀ ਜੋਤ ਨਿਆਰੀ 

ਪਤਲੀ ਤਾਂ ਮੰਗ ਜਿਊਣ ਸਿੰਘ ਦੀ 

ਭਾਰੀ ਅਜੇ ਕੁਆਰੀ 

ਮੰਗ ਉਹਦੀ ਅਡ ਮੰਗਤੀ-

ਜੀਉਣਾ ਦੱਸੀਦਾ ਸੂਰਮਾ ਭਾਰੀ

ਮੋੜੀ 

ਪਿੰਡਾਂ ਵਿਚੋਂ ਪਿੰਡ ਸੁਣੀਂਦਾ 

ਪਿੰਡ ਸੁਣੀਂਂਦਾ ਮੋੜੀ 

ਮੋੜੀ ਦੀ ਇਕ ਨਾਰ ਸੁਣੀਂਂਦੀ 

ਦੰਦ ਜਾੜ੍ਹ ਤੋਂ ਬੋੜੀ 

ਛੜਿਆਂ ਨੂੰ ਉਹ ਧੱਕੇ ਦਿੰਦੀ 

ਗੱਭਰੂਆਂ ਨੂੰ ਲੋਰੀ 

ਪਿੰਡ ਦੇ ਚੋਬਰ ਪੱਟੇ ਸਾਰੇ 

ਮੇਲ ਮੇਲ ਕੇ ਜੋੜੀ

